2

Նախագիծ

--------------------

Արձանագրային

«Հայաստանի  Հանրապետության  քրեական օրենսգրքում  փոփոխություններ  և  լրացում կատարելու մասին»  Հա​յաս​​տանի Հան​​րա​պե​​-

տու​թյան  օրենքի նա​խա​գծի մասին

----------------------------------------------------------------

Ղեկավարվելով «Ազգային ժողովի կանոնակարգ» Հայաստանի Հանրա​պե​տու​թյան օրենքի 53-րդ հոդվածի 4-րդ մասով՝ Հայաստանի Հանրապետության կառավա​րու​թյան նախաձեռնությամբ Հայաստանի Հանրապետության Ազգային ժողովի չորրորդ գու​մար​ման քննարկմանը ներկայացված «Հայաստանի Հանրապետության քրեական օրենսգրքում փոփոխություններ և լրացում կատարելու մասին»   Հա​յա​ս​տանի Հան​րա​պե​տու​թյան օրենք​ի նախագիծը (Կ-1318-27.12.2011-ՊԻ-010/0) ներ​կա​յաց​նել Հայաս​տանի Հան​​րապետության Ազգային ժողով:
Ա. Հովսեփյան

Ամալյա Ենգոյան ___________________ ,,         ,, օգոստոսի 2012 թ.

Արտակ Ասատրյան _________________ ,,         ,, օգոստոսի 2012 թ
Արթուր Սարգսյան __________________ ,,         ,, օգոստոսի 2012 թ
ՆԱԽԱԳԻԾ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

ԱԶԳԱՅԻՆ  ԺՈՂՈՎԻ  ՆԱԽԱԳԱՀ

պարոն  ՀՈՎԻԿ ԱԲՐԱՀԱՄՅԱՆԻՆ

Հարգելի պարոն Աբրահամյան


Համաձայն Հայաստանի Հանրապետության Սահմանադրության 75-րդ հոդ​վածի` Հայաստանի Հանրապետության կառավարությունը, որպես օրենսդրական նա​խա​​​ձեռ​նություն, Հայաստանի Հանրապետության Ազգային ժողով է ներկա​յաց​նում «Հայաստանի Հանրապետության քրեական օրենսգրքում փոփոխություններ և լրացում կատարելու մասին»  Հայաստանի Հան​րա​պե​​տու​թյան օրենք​ի նա​խա​գիծը  (Կ-1318-27.12.2011-ՊԻ-010/0):

Օրենքի նախագծին կից ներկայացվում են օրենքի ընդունման հիմնավորումը, օրենքի ընդունման առնչությամբ այլ օրենքների ընդունման անհրաժեշտության բացա​​կայության և գործող օրենքի փոփոխվող հոդվածների մասին տեղեկանքները, Հայաստանի Հան​րա​պետության պետական բյուջեի ծախսերի ավելացման կամ եկամուտների նվազեց​ման մասին Հայաստանի Հանրապետության կառա​վարության եզրակացությունը, ինչպես նաև օրենքի նախագծի կարգավորման ազդեցության գնահատման եզրակացություն​ները:
Միաժամանակ հայտնում ենք, որ, նշված օրենքի նախագիծը Հայաստանի Հան​րապետության Ազգային ժողովում քննարկելիս, Հայաստանի Հանրապետության կառա​վարության պաշտոնական ներկայացուցիչ է նշանակվել Հայաստանի Հանրա​պետու​թյան գլխավոր դատախազի տեղակալ Արամ Թամազյանը:

                       Հարգանքով`

         ՏԻԳՐԱՆ  ՍԱՐԳՍՅԱՆ
ՆԱԽԱԳԻԾ
ՀԱՅԱՍՏԱՆԻ   ՀԱՆՐԱՊԵՏՈՒԹՅԱՆ
ՕՐԵՆՔ
«ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ՔՐԵԱԿԱՆ ՕՐԵՆՍԳՐՔՈՒՄ ՓՈՓՈԽՈՒԹՅՈՒՆՆԵՐ  ԵՎ  ԼՐԱՑՈՒՄ ԿԱՏԱՐԵԼՈՒ  ՄԱՍԻՆ»
ՀՈԴՎԱԾ 1. Հայաստանի Հանրապետության քրեական օրենսգրքի (18 ապրիլի 2003 թվականի ՀՕ-528-Ն) 242-րդ հոդվածի`
1. վերնագիրը շարադրել հետևյալ խմբագրությամբ. «ՃԱՆԱՊԱՐՀԱՅԻՆ ԵՐ-ԹԵՎԵԿՈՒԹՅԱՆ ԱՆՎՏԱՆԳՈՒԹՅԱՆ ԱՊԱՀՈՎՄԱՆՆ ՈՒՂՂՎԱԾ ՊԱՀԱՆՋ​ՆԵՐԸ ԿԱՄ ՃԱՆԱՊԱՐՀԱՅԻՆ ԵՐԹԵՎԵԿՈՒԹՅԱՆ ԿԱՄ ՏՐԱՆՍՊՈՐՏԱՅԻՆ ՄԻՋՈՑՆԵՐԻ  ՇԱՀԱԳՈՐԾՄԱՆ  ԿԱՆՈՆՆԵՐԸ  ԽԱԽՏԵԼԸ».

2. 1-ին մասի 1-ին պարբերությունը շարադրել հետևյալ խմբագրությամբ. 
«1.Ավտոմոբիլի կամ մեխանիկական այլ տրանuպորտային միջոցի վարորդի կողմից ճանապարհային երթևեկության անվտանգության ապահովմանն ուղղված պահանջները կամ  ճանապարհային երթևեկության կամ տրանսպորտային միջոցների շահագործման կանոնները խախտելը, որը մարդու առողջությանն անզգուշությամբ պատճառել է ծանր կամ միջին ծանրության վնաu`…».

ՀՈԴՎԱԾ 2. Օրենսգրքի 244-րդ հոդվածի 1-ին մասի 1-ին պարբերությունը շարադրել հետևյալ խմբագրությամբ. «Ճանապարհատրանuպորտային պատահարի վայրը թողնելը  ճանապարհային երթևեկության անվտանգության ապահովմանն ուղղված պահանջները կամ ճանապարհային երթևեկության  կամ տրանսպորտային միջոցների շահագործման կանոնները խախտած վարորդի կողմից` uույն oրենuգրքի 242-րդ հոդվածով նախատեuված հետևանքների առաջացման դեպքում`…»:

ՀՈԴՎԱԾ  3.  Օրենսգրքի 247-րդ հոդվածի՝

1. վերնագրում «ԿԱՆՈՆՆԵՐԸ» բառից առաջ լրացնել «ՊԱՀԱՆՋՆԵՐԸ ԿԱՄ» բառերը.
2. 1-ին մասի 1-ին պարբերությունը շարադրել հետևյալ խմբագրությամբ. «1. Ուղևորի, հետիոտնի կամ երթևեկության այլ մաuնակցի կողմից (բացի uույն oրենuգրքի 241-րդ և 242-րդ հոդվածներով նշված անձանցից) ճանապարհային երթևեկության անվտանգության ապահովմանն ուղղված պահանջները կամ ճանապարհային երթևեկության կամ տրանսպորտային միջոցների շահագործման կանոնները  խախտելը, եթե այդ արարքը մարդու առողջությանն անզգուշությամբ պատճառել է ծանր կամ միջին ծանրության վնաu կամ առաջացրել է խոշոր վնաu`…»:

ՀՈԴՎԱԾ  4. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության քրեական օրենսգրքում փոփոխություններ և լրացում կատարելու մասին» Հայաստանի Հանրապետության օրենքի նախագծի

 ընդունման 
Անհրաժեշտությունը. «Հայաստանի Հանրապետության քրեական օրենսգրքում փոփո​խություններ և լրացում կատարելու մասին» Հայաստանի Հանրապետության օրենքի նախագծի (այսուհետ՝ Նախագիծ) ընդունման անհրաժեշտությունը պայմանավորված է  2005թ. հուլիսի 8-ին ընդունված «Ճանապարհային երթևեկության անվտանգության ապահովման մասին» ՀՀ օրենքի դրույթները ՀՀ քրեական օրենսգրքի 242-րդ, 244-րդ և 247-րդ հոդվածներում արտացոլելու անհրաժեշտությամբ: 

Ընթացիկ իրավիճակը եւ խնդիրներ.: ՀՀ քրեական օրենսգրքի 242-րդ, 244-րդ և 247-րդ հոդվածներում պատասխանատվություն է նախատեսվում միայն 2007թ. հունիսի 28-ի ՀՀ կառավարության «Հայաստանի Հանրապետության ճանապարհային երթևեկության կանոնները հաստատելու մասին» թիվ 955-Ն որոշմամբ հաստատված  ճանապարհային երթևեկության կանոնները խախտելու համար: Մինչդեռ 2005թ. հուլիսի 8-ին ընդունված «Ճանապարհային երթևեկության անվտանգության ապահովման մասին» ՀՀ օրենքի դրույթները և դրանց պաշտպանությունը որևէ կերպ արտացոլված չեն ՀՀ քրեական օրենսգրքի վկայակոչված հոդվածներում: 

Տվյալ բնագավառում իրականացվող քաղաքականություն. Նախագծի ընդունմամբ գործող քաղաքականության մեջ, ըստ էության, փոփոխություններ չեն կատարվի: 

Կարգավորման նպատակը եւ բնույթը. Նախագծի նպատակը 2005թ. հուլիսի 8-ին ընդունված «Ճանապարհային երթևեկության անվտանգության ապահովման մասին» ՀՀ օրենքի դրույթները ՀՀ քրեական օրենսգրքի 242-րդ, 244-րդ և 247-րդ հոդվածներում արտացոլելն է: 

Նախագծի մշակման գործընթացում ներգրավված ինստիտուտները եւ անձինք. Նախագիծը մշակվել է ՀՀ գլխավոր դատախազության ընդհանուր բնույթի հանցաործություն​ների գործերով վարչության եւ իրավական ապահովման եւ եվրաինտեգրման բաժնի հետ համատեղ: 

Ակնկալվող արդյունքները. 2005թ. հուլիսի 8-ին ընդունված «Ճանապարհային երթևեկության անվտանգության ապահովման մասին» ՀՀ օրենքի դրույթները ՀՀ քրեական օրենսգրքի 242-րդ, 244-րդ և 247-րդ հոդվածներում արտացոլելու նպատակով առաջարկվում է «ճանապարհային երթևեկության կամ տրանսպորտային միջոցների շահագործման կանոն​ները» բառակապակցությունից առաջ լրացնել «ճանապարհային երթևեկության անվտան​գության ապահովմանն ուղղված պահանջները» բառակապակ​ցությունը, քանզի «Ճանապար​հային երթևեկության անվտանգության ապահովման մասին» ՀՀ օրենքն ամրագրում է «ճանապար​հային երթևեկության անվտանգության ապահովում» հասկացությունը և նախատեսում անվտանգության ապահովմանն ուղղված պահանջներ: 

Միևնույն ժամանակ «ճանապարհային երթևեկության անվտանգության ապահովմանն ուղղված պահանջները» և «ճանապարհային երթևեկության կամ տրանսպորտային միջոցների շահագործման կանոնները» բառակապակցությունների միաժամանակյա կիրառումը պայմանավորված է այն հանգամանքով, որ «Ճանապարհային երթևեկության անվտանգության ապահովման մասին» ՀՀ օրենքը և ՀՀ կառավարության «Հայաստանի Հանրապետության ճանապարհային երթևեկության կանոնները հաստատելու մասին» թիվ 955-Ն որոշումը չեն համընկնում ծավալով, առկա են այնպիսի հիմնախնդիրներ, որոնք կարգավորվում են առաջին իրավական ակտով և բացակայում են երկրորդում և հակառակը: Ուստի այդ իրավական ակտերով ամրագրված դրույթների միաժամանակյա առկայությունը վերոհիշյալ հոդվածներում անհրաժեշտ է:
ՀՀ քրեական օրենսգրքի վերոհիշյալ հոդվածներում «տրանսպորտային միջոց վարող անձ» բառակապակցության փոխարեն առաջարկվում է օգտագործել «վարորդ» բառը, քանզի «Ճանապարհային երթևեկության անվտանգության ապահովման մասին» ՀՀ օրենքը ամրագրում է հենց «վարորդ» հասկացությունը և տալիս դրա սահմանումը:
Օրենսգրքի 242-րդ հոդվածի 1-ին մասում «ավտոմեքենա» բառն առաջարկվում է փոխարինել «ավտոմոբիլ» բառով, քանզի «Ճանապարհային անվտանգության ապահովման մասին» ՀՀ օրենքի 2-րդ հոդվածը նախատեսում է հենց այդ հասկացությունը և սահմանում դրա բովանդակությունը:

Հայաստանի Հանրապետության

գլխավոր դատախազություն 
ՏԵՂԵԿԱՆՔ

«Հայաստանի Հանրապետության քրեական օրենսգրքում փոփոխություններ և 
լրացում կատարելու մասին» Հայաստանի Հանրապետության օրենքի նախագծի

 ընդունման առնչությամբ այլ օրենքների ընդունման անհրաժեշ​տության բա​ցա​կայության մասին 
-------------------------------------------------------------------------------------------------------------

«Հայաստանի Հանրապետության քրեական օրենսգրքում փոփոխություններ և լրացում կատարելու մասին» Հայաստանի Հանրապետության օրենքի նախագծի ընդունման կապակցությամբ այլ օրենքների ընդունման անհրաժեշտություն չի առաջանում:

ԵԶՐԱԿԱՑՈՒԹՅՈՒՆ

«Հայաստանի  Հանրապետության  քրեական  օրենսգրքում փոփոխություններ և
 լրացում  կատարելու  մասին» Հայաստանի Հանրապետության օրենքի նախագծի

 ընդունման կապակցությամբ Հայաստանի Հանրապետության պետական բյուջեի ծախսերի ավելացման կամ եկամուտների նվազեցման վերաբերյալ

---------------------------------------------------------------------------------------------------

«Հայաստանի Հանրապետության քրեական օրենսգրքում փոփոխություններ և լրացում կատարելու մասին» Հայաստանի Հանրապետության օրենքի նախագծի ընդունման դեպքում պետական բյուջեի ծախսերի ավելացում կամ եկամուտների նվազեցում չեն սպասվում:

Տեղեկանք փոփոխված հոդվածների մասին

	Հոդված 242.
	Ճանապարհային երթևեկության և տրանսպորտային միջոցների շահագործման կանոնները խախտելը


1. Ավտոմեքենա կամ մեխանիկական այլ տրանսպորտային միջոց վարող անձի կողմից ճանապարհային երթևեկության կամ տրանսպորտային միջոցների շահագործման կանոնները խախտելը, որը մարդու առողջությանն անզգուշությամբ պատճառել է ծանր կամ միջին ծանրության վնաս՝ 
պատժվում է տուգանքով՝ նվազագույն աշխատավարձի առավելագույնը երկուհարյուրապատիկի չափով, կամ կալանքով՝ մեկից երեք ամիս ժամկետով, կամ ազատազրկմամբ՝ առավելագույնը երկու տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով կամ առանց դրա: 
2. Նույն արարքը, որն անզգուշությամբ առաջացրել է մարդու մահ՝ 
պատժվում է ազատազրկմամբ՝ առավելագույնը հինգ տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով: 
3. Սույն հոդվածի առաջին մասով նախատեսված արարքը, որն անզգուշությամբ առաջացրել է երկու կամ ավելի մարդու մահ՝ 
պատժվում է ազատազրկմամբ՝ չորսից տասը տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով: 
4. Սույն հոդվածում մեխանիկական այլ տրանսպորտային միջոցներ են համարվում տրամվայները, տրոլեյբուսները, ինչպես նաև տրակտորները և ինքնագնաց այլ մեքենաները, մոտոցիկլները և մեխանիկական այլ փոխադրամիջոցները: 
(242-րդ հոդվածը փոփ. 09.06.04 ՀՕ-97-Ն, 01.06.06 ՀՕ-119-Ն)
	Հոդված 244.
	Ճանապարհատրանսպորտային պատահարի վայրը թողնելը


Ճանապարհատրանսպորտային պատահարի վայրը թողնելը տրանսպորտային միջոց վարող և ճանապարհային երթևեկության կամ տրանսպորտային միջոցների շահագործման կանոնները խախտած անձի կողմից՝ սույն օրենսգրքի 242-րդ հոդվածով նախատեսված հետևանքների առաջացման դեպքում՝
պատժվում է տուգանքով՝ նվազագույն աշխատավարձի հարյուրապատիկից երկուհարյուրհիսնապատիկի չափով, կամ կալանքով՝ առավելագույնը երեք ամիս ժամկետով, կամ ազատազրկմամբ՝ առավելագույնը երկու տարի ժամկետով՝ որոշակի պաշտոններ զբաղեցնելու կամ որոշակի գործունեությամբ զբաղվելու իրավունքից զրկելով՝ առավելագույնը երեք տարի ժամկետով կամ առանց դրա:
(244-րդ հոդվածը փոփ. 01.06.06 ՀՕ-119-Ն)  
	Հոդված 247.
	Տրանսպորտի անվտանգ աշխատանքն ապահովող կանոնները խախտելը 


1. Ուղևորի, հետիոտնի կամ երթևեկության այլ մասնակցի կողմից (բացի սույն օրենսգրքի 241-րդ և 242-րդ հոդվածներով նշված անձանցից) տրանսպորտի երթևեկության անվտանգության և շահագործման կանոնները խախտելը, եթե այդ արարքը մարդու առողջությանն անզգուշությամբ պատճառել է ծանր կամ միջին ծանրության վնաս կամ առաջացրել է խոշոր վնաս՝
պատժվում է տուգանքով՝ նվազագույն աշխատավարձի հարյուրապատիկից երկուհարյուրհիսնապատիկի չափով, կամ կալանքով՝ մեկից երեք ամիս ժամկետով, կամ ազատազրկմամբ՝ առավելագույնը երկու տարի ժամկետով: 
2. Նույն արարքը, որն անզգուշությամբ առաջացրել է մարդու մահ՝ 
պատժվում է ազատազրկմամբ՝ առավելագույնը հինգ տարի ժամկետով:
3. Սույն հոդվածի առաջին մասով նախատեսված արարքը, որն անզգուշությամբ առաջացրել է երկու կամ ավելի մարդու մահ՝
պատժվում է ազատազրկմամբ՝ չորսից ութ տարի ժամկետով:
(247-րդ հոդվածը փոփ. 01.06.06 ՀՕ-119-Ն) 
ԱՌՈՂՋԱՊԱՀՈՒԹՅԱՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

                                                   ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ

Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի ընդունման դեպքում
  Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագի ընդունումը  առողջապահության բնագավառի վրա ազդեցություն չի ունենա: 
ՀԱԿԱԿՈՌՈՒՊՑԻՈՆ ԲՆԱԳԱՎԱՌՈՒՄ ԿԱՐԳԱՎՈՐՄԱՆ ԱԶԴԵՑՈՒԹՅԱՆ

ԳՆԱՀԱՏՄԱՆ ԵԶՐԱԿԱՑՈՒԹՅՈՒՆ 
«Հայաստանի  Հանրապետության  քրեական  օրենսգրքում փոփոխություններ և

 լրացում  կատարելու  մասին» Հայաստանի Հանրապետության օրենքի նախագծի

վերաբերյալ

«Հայաստանի Հանրապետության քրեական օրենսգրքում փոփոխություններ և լրացումներ կատարելու մասին» Հայաստանի Հանրապետության օրենքի նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կւսրգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:

Եզրակացություն

«Հայաստանի  Հանրապետության  քրեական  օրենսգրքում  փոփոխություններ  և

 լրացում  կատարելու  մասին» Հայաստանի Հանրապետության օրենքի նախագծի

բյուջետային բնագավառում կարգավորման ազդեցության գնահատման վերա​բերյալ
«Հայաստանի  Հանրապետության  քրեական  օրենսգրքում փոփոխություններ և լրա​ցում կատարելու մասին» Հայաստանի Հանրապետության օրենքի նախագծի ընդունումը կա​րող է հանգեցնել ՀՀ պետական բյուջեի եկամուտների ավելացման, ինչի չափը հնարավոր չէ գնահատել՝ ելնելով եկամտատեսակի բնույթից:

Միաժամանակ հայտնում ենք, որ Նախագծի թե ընդունումը, թե չընդունումը բյու​ջետային ծախսերի, ինչպես նաև բյուջետային քաղաքականության փոփոխության չի հանգեցնում: 

ԱԶԴԵՑՈՒԹՅԱՆ ԳՆԱՀԱՏՄԱՆ ՄԱՍԻՆ ԵԶՐԱԿԱՑՈՒԹՅՈՒՆ
«Հայաստանի  Հանրապետության  քրեական  օրենսգրքում փոփոխություններ և

 լրացում  կատարելու  մասին» Հայաստանի Հանրապետության օրենքի նախագծի

բնապահպանության բնագավառում կարգավորման

1. «Հայաստանի  Հանրապետության  քրեական  օրենսգրքում փոփոխություններ և

լրացում  կատարելու  մասին» Հայաստանի Հանրապետության օրենքի (այսուհետ՝ օրենք) նախագծի ընդունման արդյունքում շրջակա միջավայրի օբյեկտների՝ մթնոլորտի, հողի, ջրային ռեսուրսների, ընդերքի, բուսական և կենդանական աշխարհի, հատուկ պահպանվող տարածքների վրա բացասական հետևանքներ չեն առաջանա:

2. Օրենքի նախագծի չընդունման դեպքում շրջակա միջավայրի օբյեկտների վրա բացասական հետևանքներ չեն առաջանա:

3. Օրենքի նախագիծը բնապահպանության ոլորտին չի առնչվում, այդ ոլորտը կանոնակարգող իրավական ակտերով ամրագրված սկզբունքներին և պահանջներին չի հակասում:
Օրենքի կիրարկման արդյունքում բնապահպանության բնագավառում կանխա​տես​վող հետևանքների գնահատման և վարվող քաղաքականության համեմատական վիճակա​գրա​կան վերլուծութուններ կատարելու անհրաժեշտութունը բացակայում է: 

ԵԶՐԱԿԱՑՈՒԹՅՈՒՆ

«Հայաստանի  Հանրապետության  քրեական  օրենսգրքում փոփոխություններ և

 լրացում  կատարելու  մասին» Հայաստանի Հանրապետության օրենքի նախագծի

տնտեսական, այդ թվում՝ փոքր և միջին ձեռնարկատիրության բնագավառում կարգավորման ազդեցության գնահատման

«Հայաստանի  Հանրապետության  քրեական  օրենսգրքում փոփոխություններ և լրացում  կատարելու  մասին» Հայաստանի Հանրապետության օրենքի նախագծի գործարար և ներդրումային միջավայրի վրա կարգավորման ազդեցության գնահատման նպատակով իրականացվել են նախնական դիտարկումներ:

Գնահատման նախնական փուլում պարզ է դարձել, որ վերոնշյալ օրենքի նախագծի ընդունման դեպքում, դրա կիրարկման արդյունքում գործարար և ներդրումային միջավայրի վրա զգալի ազդեցություն չի նախատեսվում՝ հաշվի առնելով հետևյալ հանգամանքները.
1. Կարգավորման ենթակւս հարաբերությունները հետևանքներ չեն առաջացնում տնտեսական աճի և ներդրումների ներգրավման վրա:

2. Կարգավորման ենթակա հարաբերությունները չեն ազդում «Գործարարությամբ զբաղվելը» համաթվի բաղադրիչների վրա:

3. ՓՄՁ զարգացման ինդեքսի հաշվարկման հիմքում ընկած ցուցանիշների ցանկը չի ներառում խնդրո առարկա փաստաթղթերի հետ կապված ցուցանիշները:

Հաշվի առնելով վերոնշյալը՝ կարգավորման ազդեցության գնահատման աշխա​տանք​ները դադարեցվել են՝ արձանագրելով զգալի ազդեցություն չհայտնաբերելռւ եզրակա​ցություն:

ԵԶՐԱԿԱՑՈՒԹՅՈՒՆ

«Հայաստանի  Հանրապետության  քրեական  օրենսգրքում փոփոխություններ և

 լրացում  կատարելու  մասին» Հայաստանի Հանրապետության օրենքի նախագծի

մրցակցության բնագավառում կարգավորման ազդեցության

գնահատման

«Հայաստանի  Հանրապետության  քրեական  օրենսգրքում փոփոխություններ և լրացում  կատարելու  մասին» Հայաստանի Հանրապետության օրենքի նախագծի /այսուհետ՝ Նախագիծ/ մրցակցության բնագավառում ազդեցության գնահատման գործընթացի նախնական փուլում պարզվել է՝
Նախագծով կւսրգավորվող շրջանակները չեն առնչվում որևէ ապրանքային շուկայի հետ, ուստի և Նախագծի ընդունմամբ որևէ ապրանքային շուկայում մրցակցային դաշտի վրա ազդեցություն լինել չի կարող:
Հիմք ընդունելով նախնական փուլի արդյունքները՝ կարգավորման ազդեցության գնահատման աշխատանքները դադարեցվել են՝ արձանագրելով Նախագծի ընդունմամբ մրցակցության միջավայրի վրա ազդեցություն չհայտնաբերվելու եզրակացություն:

Եզրակացություն

«Հայաստանի  Հանրապետության  քրեական  օրենսգրքում փոփոխություններ և

 լրացում  կատարելու  մասին» Հայաստանի Հանրապետության օրենքի նախագծի

 /այսուհետ՝ Նախագիծ/ վերաբերյալ սոցիալական պաշտպանության ոլորտում կարգավորման ազդեցության գնահատման

Նախագծի՝ սոցիալական պաշտպանության ոլորտում կարգավորման ազդեցության գնահատումն իրականացվել է Հայաստանի Հանրապետության կառավարության 2010 թվականի հունվարի 14-ի «Նորմւստիվ իրավական ակտերի նախագծերի՝ սոցիալական պաշտպանության ոլորտում կարգավորման ազդեցության գնահատման իրականացման կարգը հաստատելու մասին» N 18-Ն որոշման հւսմաձայն:

Սոցիալական պաշտպանության ոլորտում նախագիծն ունի չեզոք ազդեցություն: 

